ԱՄՓՈՓԱԹԵՐԹ

  «Հայաստանի Հանրապետության կառավարության 2022 թվականի դեկտեմբերի 15-ի N 1924-Ա որոշման մեջ փոփոխություններ կատարելու մասին» ՀՀ կառավարության որոշման նախագծի

	1. Արդարադատության նախարարություն
	14.03.2023թ.

	
	N /27.4/12766-2023

	«Հայաստանի Հանրապետության կառավարության 2022 թվականի դեկտեմբերի 15-ի N 1924-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից:»:

Այս առումով հարկ ենք համարում նշել հետևյալը. նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասը՝ ըստ որի՝  «Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:», Նախագծի 2-րդ կետը անհրաժեշտ է վերանայել և համապատասխանեցնել օրենքի պահանջներին:
	Ընդունվել է
2-րդ կետը հանվել է:

	2. Ֆինանսների նախարարություն
	22.03.2023թ.

	
	N 01/26/4814-2023

	նախագծով նախատեսվում է գնումների գործընթացների շրջանակներում պետական պատվերներ կատարող կազմակերպություններին 2022 թվականի սեպտեմբերի 13-14-ը Ադրբեջանի կողմից սանձազերծված ռազմական գործողությունների հետևանքով հասցված նյութական վնասի (մոտ 817,300,000 դրամ) փոխհատուցումն իրականացնել 2023 թվականի պետական բյուջեում վերաբաշխում կատարելու միջոցով:

Այդ կապակցությամբ հայտնում ենք, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդը ծանրաբեռնված է ՀՀ կառավարության որոշումներով, որոշումների նախագծերով: 

Հաշվի առնելով վերոգրյալը՝ առաջարկում ենք գույքին հասցված նյութական վնասի փոխհատուցման նպատակով որպես ֆինանսավորման աղբյուր դիտարկել ՀՀ 2023 թվականի պետական բյուջեով ՀՀ պաշտպանության նախարարությանը հատկացված ընդհանուր միջոցները կամ ֆինանսավորման հնարավորություններին անդրադառնալ առաջիկա ՀՀ 2024-2026թթ. պետական միջնաժամկետ ծախսերի ծրագրի և ՀՀ 2024 թվականի պետական բյուջեի կազմման, քննարկման և հաստատման շրջանակներում:
	Չի ընդունվել

	Միաժամանակ հայտնում ենք, որ hաշվի առնելով նախագծի բնույթը, անհրաժեշտ է նախագծի 2-րդ կետով նախատեսված ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 6-րդ մասին: 
	Ընդունվել է

2-րդ կետը հանվել է:


